(logo e bashkisё)

REPUBLIKA E SHQIPËRISË

BASHKIA DURRËS

KRYETARI
    PROJEKT-VENDIM

 NR. _____, DATË ____ / ____ / 2015
PËR MIRATIMIN E NUMRIT TË PUNONJËSVE TË BASHKISË, INSTITUCIONEVE NË VARTËSI DHE TË NJËSIVE ADMINISTRATIVE
 
Mbështetur në Ligjin nr.30/2015 “Për disa ndryshime dhe shtesa në Ligjin nr.8652 dt. 31.07.2000 “Për organizimin dhe funksionimin e Qeverisjes Vendore”, i ndryshuar, neni 32 pika b,  Këshilli i Bashkisë, me propozim të Kryetarit të Bashkisë
V E N D O S I :
1. Numri maksimal i punjonjësve të Bashkisë të jetë si vijon:

1.1 . Në administratën, ndërmarrjet dhe Institucionet në vartësi në Qendrën e Bashkisë  219 punonjës
1.2 . Në Njësinë Administrative
Sukth



26  punonjës

1.3 . Në Njësinë Administrative 
Ishёm



18  punonjës
1.4 . Në Njësinë Administrative Katund i Ri


11 punonjës

1.5 . Në Njësinë Administrative Rrashbull


45 punonjës
1.6 . Në Njësinë Administrative Manёz



23  punonjës
Ky vendim hyn në fuqi menjëherë.
  SEKRETAR I KËSHILLIT   
        

 
KRYETAR I KËSHILLIT

  _______________________________

_______________________________

       (Emër, Mbiemër, Firmë, Vulë)


      (Emër, Mbiemër, Firmë, Vulë)

REPUBLIKA E SHQIPËRISË

BASHKIA DURRËS

KRYETARI
RELACION SHPJEGUES

Mbi projekt-vendimin per miratimin e numrit të përgjithshëm të punonjësve të Bashkisë
Të nderuar këshilltarë!

Kjo kërkesë për miratimin e numrit të përgjithshëm të punonjësve të Bashkisë bëhet në një situatë krejt të vecantë, në momentin pas konstituimit të strukturave të reja drejtuese të Bashkisë të dala nga zgjedhjet e 21 Qershorit, të realizuara në bazë të ndarjes së re Administrativo- Territoriale.

Bazuar në Ligjin nr. 30/2015, miratimi i numrit të përgjithshëm të punonjësve është e drejta e Këshillit të Bashkisë, ndërkohë që pas dhënies së këtij miratimi, miratimi i strukturës së Bashkisë është e drejta e Kryetarit.

Nga ana e administratës së Bashkisë është punuar për hartimin e strukturës së re të Bashkisë përfshirë edhe Njësitë Administrative. Më duhet tju informoj se kjo strukturë do të jetë një “strukturë provizore” që do të funksionojë deri në mbyllje të vitit kalendarik 2015. Më tej do të punohet me një grup pune që do të ngrihet posacërisht për këtë cështje, për hartimin dhe miratimin e  strukturës së Bashkisë për vitin 2016 dhe në vazhdim. 

Në propozimin për numrin e përgjithshëm prej 342 punonjësish, është marrë  në konsideratë një “strukturë provizore “ që do të bëjë të mundur:

1. Sigurimin e vazhdimësisë së menjëhershme të funksionimit të administratës së Bashkisë përfshirë edhe Njësitë Administrative. 

2. Sigurimi i vazhdimësisë së shërbimeve në Qendrën e Bashkisë dhe në Njesitë Administrative.

Për hartimin e strukturës provizore të Bashkisë është bërë një punë përgatitore në bashkëpunim me projektin STAR dhe me Agjencinë për Zbatimin e Reformës Territoriale, të cilët asistojnë në proçesin e sigurimit të vazhdimësisë së funksioneve dhe gjithashtu sigurojnë edhe mbështetjen financiare të nevojshme për vështirësitë që ndeshen në proçes.

Kriteret mbi të cilat është hartuar kjo strukturë janë si vijon:

1. Struktura e Qendrës së Bashkisë është po ajo e ish bashkisë qendër.

2. Strukturat e  Njësive Administrative janë rishikim/reduktim i strukturave të ish komunave në bazë të një studimi të detajuar për sejcilën prej tyre, bazuar në kriteret që vijojnë, por edhe në specifikat e çdo Njësie Administrative :

a. Shkurtohen pozicionet për funksionet që nuk ekzistojnë më tek këto Njësi si psh, nënkryetari, sekretari i Këshillit, shoferi i kryetarit, punonjësit e financave, policia komunale, etj.

b. Qëndrojnë pozicionet për të gjitha funksionet që janë kryer nga ish komunat dhe që do të vazhdojnë të kryhen nga Njesitë Administrative.

c. Qëndrojnë pozicionet për punonjësit e shërbimit për shërbimet që ofrohen në Njësinë Administrative ( punonjës pastrimi, roje, etj )

d. Qëndrojnë pozicionet për atë që konsiderohet si “memorja institucionale” si punonjës arkive, etj.  

e. Qëndrojnë pozicionet për shërbimet specifike të Njësisë Administrative (bujqësi, blegtori, etj. )

Miratimi i numrit të punonjësve nga ana Juaj dhe e Strukturës organizative nga ana ime, do të vijojë me emërimin e punonjësve në bazë të strukturës së re dhe do të sigurojë vazhdimësinë normale të administratës së Institucionit si dhe të shërbimeve ndaj qytetarëve.

Më tej, gjatë periudhës Shtator- Dhjetor, jo vetëm do të testojmë këtë strukturë provizore, por edhe do të diskutojmë së bashku me një grup pune për organizimin më të mirë që do të mund të sigurojë funksionimin e Bashkisë duke filluar nga viti 2016 e në vazhdim.

Duke ju falenderuar për mbështetjen tuaj, Ju ftoj ta votoni propozimin për miratimin e numrit të përgjithshëm të punonjësve.

Me konsideratën më të lartë,
          KRYETARI I BASHKISË

__________________________________

         (Emër, Mbiemër, Firmë, Vulë)
